
Rrjeti “Përballja e Ofertave Politike – POP”, synon të rrisë debatin publik dhe informacionin te 
qytetarët si dhe orientimin e platformave drejt nevojave dhe prioriteteve të tyre. Përmes 
aktiviteteve projekti synon të forcojë demokracinë shqiptare, duke nxitur transparencën dhe 
llogaridhënien. Përballja e Ofertave Politike - POP, është një nismë  e rrjetit të organizatave të 
shoqërisë civile shqiptare mbështetur nga “Olof Palme International Center” dhe “National 
Endowment for Democracy.” Anëtarët e Rrjetit POP janë organizatat si më poshtë: 

• Qendra “Aleanca Gjinore për 
Zhvillim”, Tiranë;  

• Qendra për Zhvillimin e Shoqërisë 
Civile, Durrës;   

• Qendra Rinore Vlorë,  

• Shoqata për Integrimin e Zonave 
Informale, Kamëz; 

• Epoka e Re, Fier;  

• Intelektualët e Rinj Shpresë, Shkodër;  
 

 

• Lëvizja Rinore për Demokraci, Pukë;  

• Qendra Rinore për Progres, Kukës,  

• Rinia për Integrim, Aktivizim dhe 
Sensibilizim, Progradec; 

• Gruaja në Zhvillim, Korçë; 

• Hapa të Lehtë, Vau i Dejës; 

• Tjetër Vizion, Elbasan  
 

 
Ky raport është përgatitur nga organizata “Rinia Për Integrim Aktivizim dhe Sensibilizim” në 
kuadër të projektit POP “Monitorimi i zbatimit të Kontratës Sociale në nivel lokal” dhe nuk 
përfaqëson qëndrimin e Olof Palme International Center dhe National Endowment for 
Democracy. Gjetjet dhe qëndrimet në raport janë përgjegjësi e vetëm autorëve, organizatës 
“Rinia Për Integrim Aktivizim dhe Sensibilizim” 

Falenderime 
 

Për të hartuar këtë raport bashkëpunuam me shumë aktorë e institucione. Falenderojmë 
Bashkinë Pogradec, dhe drejtoritë përkatëse për përgjigjet e shpejta brenda afatit kohor si dhe 
Këshillin Bashkiak Pogradec, për vënien në dispozicion të vendimeve të marra gjatë kësaj 
periudhe një vjeçare. Falenderojmë veçanërisht qytetarët që pranuan ti përgjigjeshin pyetjeve 
tona, anëtarët e rrjetit Përballja e Ofertave Politike (POP) të cilët si ne po bëjnë një punë shumë 
të mirë pranë territoreve ku operojnë në ndihmë të komunitetit si dhe Bordin Rinor Këshillimor 
Pogradec si një partner besnik në gjithë rrugëtimin tonë. 

 

Gjithashtu, dëshirojmë të falenderojmë Olof Palme International Center dhe NED – National 
Endowment for Democracy për ndihmën teknike e financiare, pa të cilët do të ishte e 
pamundur të hartohej ky raport dhe të realizoheshin aktivitete të ndryshme nga Rrjeti POP. 

HYRJE  
 
Në vitin 2019 organizatat e Rrjetit POP zbatuan  projektin "Përballja e Ofertave Politike - 2019 
(POP 2019)" në 9 bashki të vendit, Tiranë, Durrës, Kukës, Pukë, Vlorë, Fier, Kamëz, Pogradec, 
Shkodër. Përgjatë vitit 2019 u arrit që të nënshkruheshin disa Kontrata Sociale të hartuara 
bazuar në prioritetet e komunitetit midis kryetarëve të rinj të bashkive dhe përfaqësuesve të 
organizatave anëtare të POP që veprojnë në bashkitë e sipër përmendura. Bashkia Pogradec e 
ka nënshkruar këtë kontratë. 
 
Gjatë vitit 2020 projekti ka vijuar me “Monitorimin e zbatimit të kontratës sociale në nivel 
lokal.” Në vitin e parë të monitorimit të Kontratës Sociale është krijuar raporti për periudhën 
Gusht 2019 – Gusht 2020, i cili vlerëson progresin e bërë për realizimin e prioriteteve të 
kontratës sociale. Në bazë të monitorimit të Bashkisë Pogradec të kryer nga “Rinia Per Integrim 
Aktivizim dhe Sensibilizim” RIAS, në raport janë paraqitur gjetjet dhe rekomandimet. 
 
Po ashtu, në vitin 2021 projekti ka vijuar sërish me përpilimin e raportit të dytë për 
“Monitorimin e zbatimit të Kontratës Sociale në nivel lokal”. Ky raport vlerëson progresin e bërë 
për realizimin e prioriteteve të Kontratës Sociale për periudhën Shtator 2020 – Shtator 2021. 
Gjithashtu, gjatë kësaj periudhe RIAS në kuadër të nismës POP synon që të lobojë dhe të 
advokojë për prioritetet e qytetarëve. 
Pandemia Covid – 19 edhe në këtë periudhë ka vijuar të ndikojë jetën sociale, aktivitetin e 
njerëzve, familjeve dhe bizneseve por edhe atë të institucioneve vendore. 
 
Gjatë muajve  Shtator 2020 – Shtator 2021  organizata kishte si qëllim: 
 

• Të prezantonte prioritetet e Kontratë Socile dhe procesin e hartimit të tyre  

• Të monitorojë Këshillin Bashkiak dhe veprimtarinë e Bashkisë për marrjen dhe zbatimin 
e masave në kuadër të adresimit të prioriteteve të Kontratës Sociale;  

• Të raportojë gjetjet dhe rekomandimet; 

• Të lobojë dhe advokojë për përmbushjen e prioriteteve të qytetarëve, veçanërisht 
çështjet që lidhen me të rinjtë, si infrastruktura arsimore apo punësimi rinor. 

 

Metodologjia 
 
Për të realizuar raportin RIAS, pjesë e rrjetit POP u bazua në hapat si më poshtë: 
 

• Monitorimi i punës së bashkisë Pogradec dhe vendimet e Këshillit Bashkiak për 
periudhën shtator 2020 – shtator 2021; 

• Shkëmbim informacioni nëpërmjet kërkesës për informim me Bashkinë Pogradec, 
bazuar në prioritetet e Kontratës Sociale;  

• Analizë dhe monitorim i vendimeve të Këshillit Bashkiak Shkodër që kanë lidhje me 
prioritetet e Kontratës Sociale; 

• Realizimi i fokus grupeve dhe takimeve me qytetarët në lidhje me përmbushjen e 
prioriteteve të përcaktuara në Kontratën Sociale; 

• Analizë dhe monitorim i mediave sociale të Bashkisë Pogradec dhe Këshillit Bashkiak; 

• Monitorim i mediave lokale  

Procesi i formulimit të prioriteteve të kontratës sociale 
 
PROCESI I FORMULIMIT TË PRIORITETEVE TË KONTRATËS SOCIALE 
Për identifikimin e prioriteteve të komunitetit për Bashkinë Pogradec u realizuan 6 forume me 
banorë të Bashkisë Pogradec përgjatë muajit mars 2019 me qëllim identifikimin e prioriteteve 
të zhvillimit vendor në këndvështrimin qytetar. Në secilin prej gjashtë forumeve u përfshinë 
qytetarë të grup-moshave dhe gjinive të ndryshme, të punësuar dhe të papunë, si dhe 
studentë, shtëpiake apo persona të grupeve të margjinalizuara. 
Në çdonjërin prej forumeve të zhvilluara qytetarët diskutuan gjerësisht mbi çështje të 
ndryshme që përfshihen në katër fusha kryesore që ndikojnë drejtpërdrejtë mbi komunitetin 
vendor: 
 
1. Zhvillimi ekonomik vendor 
2. Shërbimet publike 
3. Dimensioni social 
4. Demokracia vendore 
 
Për secilën prej çështjeve objekt diskutimi ata dhanë këndvështrimin e tyre mbi gjendjen 
aktuale, si dhe diskutuan mbi prioritetet sipas tyre duhet të përfshihen në axhendën e të 
zgjedhurve vendor.  
Mbi bazën e vlerësimit të vetë pjesëmarrësve prioritetet e komunitetit u organizuan në dy 
grupe:  
1. Ndërhyrje prioritare, ku përfshihen çështjet që në këndvështrimin e komunitetit janë shumë 
të rëndësishme për ta dhe kërkojnë më shumë angazhim në vijim nga të zgjedhurit vendorë;  
2. Ndërhyrje disi prioritare, që përfshijnë ato çështje që janë më pak të rëndësishme krahasuar 
me grupin e parë;  
U formuluan dhe listuan sipas shkallës së rëndësisë nga vetë komuniteti, 47 prioritete.  
 
LOBIMI DHE MONITORIMI I VAZHDUESHEM 
Gjatë vitit 2020 është vijuar me “Monitorimin e zbatimit të kontratës sociale në nivel lokal.”  
POP synon që të lobojë dhe të advokojë për përmbushjen e prioriteteve të qytetarëve që janë 
nënshkruar në Kontratat Sociale për bashkitë: Tiranë, Kamëz, Durrës, Fier, Vlorë, Shkodër, 
Kukës, Pukë dhe Pogradec, gjithashtu synon përfshirjen e komunitetit në vendimmarrje. 
Organizata “Rinia Për Integrim Aktivizim dhe Sensibilizim” në bashkëpunim me komunitetin dhe 
Bordin Rinor Keshillimor, ka monitoruar pushtetin lokal në lidhje me prioritetet e formuluara në 
Kontratën Sociale 2019 për Bashkinë Pogradec. 

Me datë 23.06.2019 u firmos Kontrata Sociale me 10 prioritetet me të rendësishme 
mes kanditati për kryetar Bashkie Z. Ilir Xhakolli dhe organizatës RIAS. 
 

1. Gjetje nga viti i parë i monitorimit, gusht 2019- gusht 2020 
 

➢ Bashkia Pogradec, sipas njoftimeve në faqen zyrtare Facebook lajmëron se ka ngritur 
ekipin e koordinatorëve të lagjeve dhe fshatrave në njësitë përkatëse. Ata do të jenë 
personat e parë të trajtimit të ankesave apo problematikave nga më të voglat deri tek 
më të ndërlikuarat.  

➢ Bashkia Pogradec ka nisur investimet per përmirësimet e rrugeve të ndryshme ne 
zonat administrative dhe ne fshatra. Sipas një publikimi nga bashkia “Në Dardhas-
Osnat-Niçë po punohet për rehabilitimin e këtij aksi, deri në financimin e plotë të 
projektit që kemi për këtë rrugë. Nuk do të mungojë mirëmbajtja e saj me mjetet e 
Bashkisë për të bërë të mundur lëvizjen e banorëve.” 

➢ Këshilli Bashkiak që nga konstituimi i tij ka vazhduar punën normalisht duke u 
mbledhur të paktën një herë në muaj ose më shumë në varësi të nevojave. Për 
periudhën Mars-Maj që është edhe periudha e kufizimeve të levizjes për shkak të 
pandemisë botërore Covid 19 Këshilli Bashkiak i ka realizuar mbledhjet në distancë 
nëpërmjet programeve të internetit, pra nepermjet takimeve online. Diskutimet e 
Keshillit janë publikuar në rrjetin social facebook të Këshillit Bashkiak.1 

➢ Sipas Rregullores Për Organizimin dhe Funksionimin e Këshillit Bashkiak Pogradec: 
“Njoftimi për zhvillimin e mbledhjes së këshillit  për këshilltarët dhe qytetarët bëhet si 
rregull jo më pak se 5 ditë para datës së zhvillimit të mbledhjes. Kur në rend të ditës 
janë çështje të tilla si buxheti apo paketa fiskale, njoftimi për këshilltarët duhet të 
bëhet jo më pak se 10 ditë para datës së mbledhjes.” Kjo dispozitë është zbatuar 
gjiithmonë dhe për trasparencë me qytetarët njoftimet për mbledhjen e këshillit 
Bashkiak janë afishuar në Këndin Informativ, i cili ndodhet përpara Bashkisë së 
Pogradecit.  

➢ Përsa i përket njoftimit online, Këshilli Bashkiak Pogradec ka hapur faqen e tij në 
FaceBook në 15 Janar 2020, dhe si fillim janë publikuar vetëm vendimet e Këshillit 
Bashkiak,prej muajit Maj dhe në vazhdim janë publikuar edhe njoftimet për mbledhje 
sëbashku me rendin e ditës. 

➢ Këshilli Bashkiak ka miratuar disa akte sociale që kanë të bëjnë me Programin e 
Subvecionimit të interesave të kredisë bankare,ndihmë financiare për familjet që kanë 
pësuar dëmtime nga rënia e zjarrit,nga termeti,rrëshqitja e tokës.  

- Krijimin e lehtësirave fiskale ndaj biznesit në kuadër të situates së krijuar nga COVID-19. 
- Dhënien bursë për maturantët ekselentë. 
- Privatizim i banesave shtetërore që kanë mbetur pa u privatizuar. 

                                                           
1 https://www.facebook.com/watch/live/?extid=0&v=292815715046268&ref=watch_permalink 
https://www.facebook.com/110757260459936/posts/140254024176926/?extid=0&d=n 
 

 

https://www.facebook.com/watch/live/?extid=0&v=292815715046268&ref=watch_permalink
https://www.facebook.com/110757260459936/posts/140254024176926/?extid=0&d=n

- Miratimin e programit buxhetor afatmesëm 2020-2023. 
- Mbështjetje ekonomike për familjet që kanë pësuar demtin nga zjarret apo rrëshqitja e 

tokës 
- Në lidhje me prioritetet e kontratës sociale rezulton se janë bërë hapa pozitive nga 

ana e Bashkisë Pogradec në disa fusha si: 
- Punësimi i dy të rinjve në sektorin e Rinisë dhe Kulturës brenda Bashkisë Pogradec 
- Hapja e një qendre Rinore 
- Shtimi i fondit të librit në Bibliotekën e Qytetit 
- Në tetor të vitit 2019, Bashkia Pogradec ka nisur procesin e buxhetimit me pjesmarrje duke 

realizuar disa takime me komunitetin dhe grupet e interesit. Takimet për projekt-buxhetin e 
2020 u realizuan me Komunitetin Rom dhe Egjiptian, Grupe të artistave, biznese, banore të 
qytetit etj. 

➢ Minoriteti Rom dhe Egjiptian kanë qënë përfitues të banesave sociale që u ndërtuan 
ose u rikonstuktuan nga Bashkia në të gjithë teritorin e saj. 

 
 

2. Viti i dytë i monitorimit, periudha Shtator 2020 - Shtator 2021 
 

Gjetjet nga informacioni i mbledhur për periudhën Shtator 2020 – Shtator 2021, në lidhje me 
prioritetet e Kontratës Sociale: 

1.1 Bashkia Pogradec në lidhje me prioritetet 1 dhe 2 ka pasur zhvillime pozitive. Në 
organigramën e bashkisë Pogradec specifikisht në drejtorinë e Turizmit, Trashëgimisë 
Kulturore, Sportit dhe Rinisë funksionojnë tre sektorë me spëcialistët dhe përgjegjësit 
përkates. Sektori i rinisë ka të punësuar 1 përgjegjës dhe dy specialist. 

1.2 Bashkia Pogradec ka rialokuar një fondi specifik për Sektorin e Rinisë dhe ndërkohë 
përgjatë vitit ka mbështetur inisiativa të ndryshme nga të rinjtë në fushën  e artit, sportit 
dhe kulturës. Me vendimin 144 date 24.12.2020 të Këshillit bashkiak “Miratimi dhe 
detajimi i buxhetit te Bashkise Pogrades 2021” u arrit dhe detajimi i zerit te buxhetit per 
te rinjte me vlerën 500,000 lekë për vitin 2021. 

1.3 Bashkia Pogradec për prioritetin 4, Rikonstruksioni i Bibliotekës së qytetit dhe shtimit të 
fondit të librit, konfirmon që ka një rritje prej 1% të fondit të librit pëe Bibliotekën por 
nuk ka informacion për rikonstruksionine e saj.  

1.4 Në lidhje me prioritet nr.10 mbi procesin e konsultimit me qytetarët për projektbuxhetin 
e vitit 2022 si dhe projektbuxhetin afatmesëm 2022 – 2024 , Bashkia Pogradec ka 
mbajtur disa takime të cilat janë publikuar dhe në media sociale. Në kuadër të 
planifikimit Bashkia Pogradec ka bërë takime me përfaqësues nga qyteti dhe njësitë e 
tjera administrative si dhe me target grupe të ndyshme si gratë, bzineset, operatorë 
turistikë, komunitetin Rom dhe me të rinjtë.   

1.5 Në lidhje me prioritetin 8 dhe 9 Bashkia Pogradec po implementon një projekt për 
mbështetjen financiare të Shtëpizes së Grave artizane në mbështetje të grave.  

1.6 Prioriteti nr.9 mbi “Rritja e informimit dhe adresimi i përmirësimit të komunikimit mes 
qytetarëve dhe punonjësve të Bashkisë, në zyrat e infomacionit dhe jo vetëm. Respektimi 

i mekanizmave për transparencën e publikimeve.”, qytetarët mund të aksesojë 
lehtësisht  informacionin e kërkuar në faqen ëeb të Bashkisë Pogradec apo rrjetet 
sociale të tyre. 
a) Këshilli Bashkiak gjatë kësaj periudhe ka vijuar punën normalisht duke u mbledhur të 

paktën një herë në muaj.  
b) Disa nga mbledhjet janë zhvilluar online për shkak të pandemisë. Pasqyrimi i tyre ka 

qenë nëpërmjet:  
 1) publikimit në rrjetin social Facebook të Bashkisë Pogradec.  
 2) transmetimit të drejtëpërdrejtë nga salla e mbledhjeve të Këshillit Bashkiak në 
mediat lokale. 
 

3. Analiza e gjetjeve për secilin prioritet sipas Kontratës Sociale:  
 
Nga komunikimet zyrtare dhe monitorimi i dokumentave zyrtare rezulton:  
 
Prioriteti 1: Krijimin e një sektori dedikuar të rinjve, ndryshim në organigramën e Bashkisë 
Pogradec ku brenda Drejtorisë së Kulturës, Sportit, Turizmit dhe Rinisë të krijohet një sektor 
dedikuar të rinjve.  
 
Në vitin 2020, Bashkia Pogradec konfirmoi që ka ngritur një sektor pranë Drejtorise së Kulturës, 
Sportit, Turizmit dhe rinisë ku dhe jane punësuar dy te rinj. Sipas monitorimit dhe përgjigjeve 
nga Bashkia Pogradec, edhe përgjatë vitit 2021 sektori i Rinisë ka vazhduar punën dhe është 
zgjerur me një punonjës të ri, duke e cuar numrin e të punësuarve në këtë sektor në tre. (1 
specialist dhe 2 përgjegjes) 
 
Prioriteti 2: Detajimi i zërit të buxhetit për të rinjtë për të mbështetur realizimin e projekteve të 
planifikuara. 

Me vendimin 144 date 24.12.2020 te Keshillit bashkiak “Miratimi dhe detajimi i buxhetit te 
Bashkise Pogrades 2021”2 u arrit dhe detajimi i zerit te buxhetit per te rinjte me një vlerë prej 
500,000 lekë. Përgjatë vitit Bashkia Pogradec ka mbështetur të rinjtë në projekte të ndryshme 
në fushën e artit, trashëgimisë kulturore dhe kulturës.  

Në takimet me të rinjte për buxhetin e vitit 2022 është diskutuar mbi këtë fond dhe nëse do të 
ketë ndryshime. Bashkia Pogradec, ka konfirmuar që fondi do të jetë i njëjtë dhe për 2022 dhe 
që gjithashtu është parashikuar një fond prej 400,000 lekë për mbështetjen e studentëve si psh 
shpërblim për maturantët më të mirë. Ky premtim mbetet për tu monitoruar në vitin në 
vazhdim.  

 

                                                           
2 Aneks 2 

Prioritet 3: Ngritja dhe krijimi i një Qendre Rinore 
 

Qendra Rinore që u ngrit në Maj 2020, me mbështetjen e një projekti nga UNDP vazhdon punën 
dhe aktivitetet. Bashkia Pogradec shprehet e kenaqur me këto ambjente dhe kushtet e saj. Të 
rinjtë nuk ndajnë të njëjtin mendim pasi edhe pse janë të kënaqur me ekzistencen e një 
ambjenti të tillë do dëshironin një qendër Rinore me standarte dhe kushte më të mira.  

Sidoqoftë përgjatë vitit 2021, Qendra Rinore ka organizuar disa takime dhe aktivitete: 

Një nga këto aktivitete ishte dhe iniciativa e të rinjve te shkollave të mesme për për Ditën 
Botërore mbi ndërgjegjësimin për Autizmin. Në kuadër të Ditës Botërore mbi ndërgjegjësimin 
për Autizmin, së bashku me të rinjtë e Shkollave të Mesme dhe përfaqësuesit e institucioneve 
rinore të KRP dhe BRKP, organizuam fushatën sensibilizuese për të theksuar rëndësinë e kësaj 
dite duke dhënë mesazhe të ndryshme për Autizmin.  

 

Fotot nga faqja zyrtare e Bashkisë Pogradec 

Gjithashtu, në kuadër të 23 prillit, Ditës Botërore të Librit, u organizuan disa aktivitete ku fokusi 
ishin të rinjtë dhe rëndësia që ka libri në formimin e tyre profesional dhe personal. Znj. Vasilika 
Tafaj, Drejtore e Shtepise Botuese Ombra GVG dhuroi sot pranë Bibliotekës së Qendrës Rinore 
një larmishmëri librash. 

Foto nga faqja zyrtare e bashkisë Pogradec 

 
Prioritet 4: Rikonstruksioni i Bibliotekës së qytetit dhe shtimit të fondit të librit. 
Përgjatë monitorimit të përmbushjes së prioriteteve të Kontratës Sociale është parë dhe 
përmbushja prioritetit për rikonstruksionin e Bibliotekës dhe shtimit të fondit të librit. Për 
pjesën e parë të këtij prioriteti atë të rikonstruksionit të Bibliotekës vërehet që nuk ka pasur 
zhvillime të reja ndërkohë që për shtimin e librit Bashkia Pogradec njofton që fondi i librit është 
shtuar me 1%.  

Fondi I librit përgjatë vitit 2021 është shtuar nga Bashkia Pogradec por dhe donatorë privat sic 
vërehen në aktivitetet më lart.  

Prioritet 5: Adresimi për rikonstruksionin e shkollave në qytetin e Pogradecit dhe ndërtimi i 
palestrave dhe pajisja me bazë material në shkollat ekzistuese. 
Bashkia Pogradec deklaron që ka mbaruar rikonstruksioni i shkollave dhe gjithashtu ndërtimi i 
palestrave pranë tyre, për shkollat në qytet. 
Nga vëzhgimet në terren vërehet që: 
 • Shkolla 30 dhjetori “Kozma Basho” ka perfunduar rikonstruksionin dhe ndërtimin e 
palestres 
• Shkollat Muharrem Çollaku dhe Gjergj Pekmezi kane akoma probleme me ambjentet e 
palestres. 
Bashkia Pogradec ka alokuar një fond për përmirësimin e ambjenteve të shkollës Muharrem 
Çollakut me vlerë 9,000,000 lekë me TVSH. 

Prioritet 6: Shtimi i këndeve të lojrave me standarte për fëmijët. 
Nuk ka zhvillim. 
 
Pavarësisht se Bashkia Pogradec ka parashikuar një fond prej 2,000,000 lekë për kënde lojrash 
për fëmijë në vendimin 144 date 24.12.2020 të Keshillit bashkiak “Miratimi dhe detajimi i 
buxhetit te Bashkise Pogrades 2021, në praktikë nuk shikohet zhvillim.  
Qytetarët shprehen që këndet e lojrave janë në mungesë dhe në disa njësi administrative si 
Hudenisht nuk ka asnjë kënd të tillë dhe nuk ka pasur asnjëherë. 
 
Për këtë RIAS në takimet me Këshillin Bashkiak ka shprehur shqetësimet e saja për zhvillmin e 
këtij prioriteti dhe dy nga anëtarët e Këshillit Bashkiak janë shprehur se do të marrin rolin 
"ambasadorë" në Këshill, në mënyrë që kjo pikë të ketë zhvillime të mëtejshme.  
 
Prioritet 7: Zhvillimi i programeve në lidhje me nxitjen e biznesit nga të rinjtë dhe/apo gratë. 
Parashikimi në buxhet për krijimin e një fondi “start-up” për të rinjtë. 

Në lidhje me prioritetin 7, Bashkia Pogradec ka komunikuar që po implementon një projekt për 
mbështetjen financiare të Shtëpizes së Grave artizane dhe gjithashtu është në proces e sipër 
për krijimin e fondeve të tjera për mbështetjen e këtyre target grupeve.  
Në praktikë të rinjtë shprehen të zhgenjyer per mundësitë për intershipe apo programe t tjera. 
“Nuk ka asnjë program, intership apo mbështetje për punësimin e të rinjve. Nëse nuk ikën në 
Tiranë këtu smbetet shumë për të bërë”- u shpreh nje i ri (nga takimet) 
 
Prioritet 8: Krijimi i Programeve të Bashkisë- Intership me pagesë-për nxitjen e punësimit në 
përgjithësi dhe programe të veçanta me prioritet të rinjtë dhe gratë. 
 
Nga monitorimi I bërë nga Organiizata RIAS dhe nga takimet me të rinjtë vërtetohet që ky 
prioritet nuk ka asnjë zhvillim. Bashkia Pogradec shpreh bashkëpunimin dhe dëshirën për të 
mbështetur të rinjtë por në praktikë nuk ka asnjë iniciativë. Për këtë RIAS hapi një peticion 
online drejtur Bashkisë Pogradec dhe Këshillit mbi përmbushjen e ketij prioriteeti dhe prioritetit 
8 (që ka pasur pak zhvillim). Peticioni u firmos nga 431 persona dhe u dorëzua në Bashkinë 
Pogradec bashkë me një kërkesë. 

Një risi ka qenë program Akademia Rinore Pogradec, një program tremujor i cili trajnoi 
të rinjtë e grupmoshave të ndryshme në: Lidership dhe Kulturë Politike, Artin e të Folurit në 
Publik dhe në Mbrojtjen e të Drejtave të Njeriut. Realizimi i ciklit të trajnimeve u financua 
nga Bashkia e Pogradecit. 
 
“Ky projekt pavaresisht se i rendësishem për ngritjen e kapaciteteve të të rinjve nuk ka shumë 
impact nëse sështë i qëndrueshëm dhe nuk risillet për të rinjtë e tjerë që nuk patën mundësi 
të jenë” - u shpreh nje e re që për shkak të disa angazhimeve personale nuk kishte mundur ta 
ndiqte 
 
Prioritet 9: Rritja e informimit dhe adresimi i përmirësimit të komunikimit mes qytetarëve 
dhe punonjësve të Bashkisë, në zyrat e infomacionit dhe jo vetëm. Respektimi i mekanizmave 
për transparencën e publikimeve. 
Përsa i përket përmirësimit të komunikimit mes qytetareve dhe punonjësve të Bashkisë 
Pogradec, janë vendosur në funksion zyrat e ADISA-s të cilat lehtësojnë komunikimin me 
standartizim të procedurave, dixhitalizim të shërbimit dhe ngritjen e sistemeve të informacionit 
ku qytetaret mund te drejtohen lirisht për të parashkruar kërkesat e tyre. Në lidhje me 
transparencën e publikimeve aktivitetet dhe nismat e Bashkisë Pogradec dhe institucioneve në 
varësi janëevidente në faqen zyrtare të Bashkisë POgradec dhe faqeve zyrtare ne rrjetet 
sociake. Gjithashtu vendimet e Këshillit Bashkiak publikohen të gjitha në faqen 
https://www.vendime.al/category/pogradec-vendime-te-keshillit-bashkiak/pogradec/  
 
Prioritet 10: Buxhetim me pjesëmarrje, proces transparent dhe gjithëpërfshirës në mënyrë që 
pjesëmarrësit të marrin pjesë në vendimmarrjen mbi menaxhimin e financave publike të 
pushtetit lokal. 
 
Bashkia Pogradec ka mbajtur disa takime të cilat janë publikuar dhe në media sociale. Në 
kuadër të planifikimit Bashkia Pogradec ka bërë takime me përfaqësues nga qyteti dhe njësitë e 
tjera administrative si dhe me target grupe të ndyshme si gratë, bzineset, operatorë turistikë, 
komunitetin Rom dhe me të rinjtë.   
Për shkak të situatës me pandeminë dhe për sigurinë e qytetarëve Bashkia Pogradec gjithashtu 
ka publikuar një link3 anketë për qytetarët për të dërguar mendimet e tyre per buxhetin e vitit 
2021. Përgjatë nëntorit dhe dhjetorit ky link është shpërndarë disa herë në rrjetet sociale dhe 
në faqen e Bashkisë Pogradec dhe nga Këshilli Bashkiak dhe me 24 dhjetor është mbajt live ne 
Zoom mbledhja e Këshillit Bashkia për miratimin e buxhetiti 2021. 
 
 
 
                                                           

3  
https://forms.office.com/Pages/ResponsePage.aspx?id=DQSIkËdsË0yxEjajBLZtrQAAAAAAAAAAAAYAAIBËQCRU
NTdJVkhIRjZPVk4zSkNXVEQyRjRHNzNGMC4u&fbclid=IëAR0vXqg7EfyPjAkEe8ËËmjëFVHAtCëIF1_G-
IpmeEËyCgYd9AudbOoFa9KI  
 

https://www.vendime.al/category/pogradec-vendime-te-keshillit-bashkiak/pogradec/
https://forms.office.com/Pages/ResponsePage.aspx?id=DQSIkWdsW0yxEjajBLZtrQAAAAAAAAAAAAYAAIBWQCRUNTdJVkhIRjZPVk4zSkNXVEQyRjRHNzNGMC4u&fbclid=IwAR0vXqg7EfyPjAkEe8WWmjwFVHAtCwIF1_G-IpmeEWyCgYd9AudbOoFa9KI
https://forms.office.com/Pages/ResponsePage.aspx?id=DQSIkWdsW0yxEjajBLZtrQAAAAAAAAAAAAYAAIBWQCRUNTdJVkhIRjZPVk4zSkNXVEQyRjRHNzNGMC4u&fbclid=IwAR0vXqg7EfyPjAkEe8WWmjwFVHAtCwIF1_G-IpmeEWyCgYd9AudbOoFa9KI
https://forms.office.com/Pages/ResponsePage.aspx?id=DQSIkWdsW0yxEjajBLZtrQAAAAAAAAAAAAYAAIBWQCRUNTdJVkhIRjZPVk4zSkNXVEQyRjRHNzNGMC4u&fbclid=IwAR0vXqg7EfyPjAkEe8WWmjwFVHAtCwIF1_G-IpmeEWyCgYd9AudbOoFa9KI

Nga takimet me qytetarët dhe intervistat e strukturuara rezulton se: 
 

• Pavarësisht punës pozitive që ka kryer Bashkia Pogradec përgjat kësaj periudhe, të rinjtë 
shprehen se duhet me shumë fokun tek ky target grup për fuqizimin ekonomik të tyre. 

 

• E njëjta probkematikë qëndron për gratë dhe nevojën për mbështetje në start-up dhe 
nevoja për fuqizim ekonomik. 

 

• Këndet e lojrave janë pothuajse inekzistent dhe në të njëjtën kohë të nevojshme për 
familjarët. 
 

• Zgjerimi ose ngritja e një qendre Rinore me standarte më të mira dhe hapësira më të 
mëdhaja. 

 

• Rritja e fonsdit të Rinisë duke rritur kështu dhe aktivitetet dhe angazhimin e të rinjve në 
jetën e kulturën e Pogradecit. 

 

• Shtimi i numrit te zyrave të informacionit (ka vetëm një zyre ADISA) 
 

• Të shikohen me prioritet mbështetja e të rinjve me programe ibtershipi dhe fonde për 
start-up që të mos kemi shifra të larta imigrimi. 

 
Gjatë këtij viti të monitorimit, për periudhën Shtator 2020 – Shtator 2021, janë vënë re hapa 
pozitiv në realizimin e prioriteteve nga ana e Bashkisë Pogradec. 

Prioriteti Arritje  

(viti I-rë) 

Arritje  

(viti II-të) 
Prioriteti 1: Krijimin e një sektori dedikuar të rinjve, 
ndryshim në organigramën e Bashkisë Pogradec ku brenda 
Drejtorisë së Kulturës, Sportit, Turizmit dhe Rinisë të krijohet 
një sektor dedikuar të rinjve. 

80% 100% 

Prioriteti 2: Detajimi i zërit të buxhetit për të rinjtë për të 
mbështetur realizimin e projekteve të planifikuara. 

 

0% 100% 

Prioritet 3: Ngritja dhe krijimi i një Qendre Rinore.  

 

60% 60% 

Prioritet 4: Rikonstruksioni i Bibliotekës së qytetit dhe 
shtimit të fondit të librit. 

 

70% 80% 

Prioritet 5: Adresimi për rikonstruksionin e shkollave në 
qytetin e Pogradecit dhe ndërtimi i palestrave dhe pajisja me 
bazë materiale në shkollat ekzistuese. 

80% 80% 

Prioritet 6: Shtimi i këndeve të lojrave me standarte për 
fëmijët. 

 

0% 0% 

Prioritet 7: Zhvillimi i programeve në lidhje me nxitjen e 
biznesit nga të rinjtë dhe/apo gratë. Parashikimi në buxhet 
për krijimin e një fondi “start-up” për të rinjtë. 

 

0% 30% 

Prioritet 8: Krijimi i Programeve të Bashkisë- Intership me 
pagesë-për nxitjen e punësimit në përgjithësi dhe programe 
të veçanta me prioritet të rinjtë dhe gratë. 

 

0% 0% 

Prioritet 9: Rritja e informimit dhe adresimi i përmirësimit të 
komunikimit mes qytetarëve dhe punonjësve të Bashkisë, në 
zyrat e infomacionit dhe jo vetëm. Respektimi i 
mekanizmave për transparencën e publikimeve. 

60% 70% 

Prioritet 10: Buxhetim me pjesëmarrje, proces transparent 
dhe gjithëpërfshirës në mënyrë që pjesëmarrësit të marrin 
pjesë në vendimmarrjen mbi menaxhimin e financave 
publike të pushtetit lokal. 

60% 80% 

Rekomandime  

1. Procesi i konsultimit për shkak edhe të pandemisë nuk është zhvilluar ne mënyrën e duhur. 
Nevojitet më tepër bashkëpunim me organizatat jo fitimprurëse dhe grupet e interesit per të 
zhvilluar nje process efektiv konsultimi. 
2. Te rritet fokusi i investimeve dhe ndjekses me prioritet të problematikave në zonat rurale 
dhe njësite administrative të tjera jashtë qytetit. 
3. Të mbështeten dhe të inkurajohen pjesmarrja e të rinjve në vendimarrje dhe në krijimin e 
mundësive ne programe te ndryshme. (Psh. Programi I intershipeve me pagesë qe ofrohet nga 
Ministria e Arsimit, Rinisë dhe Sporteve). 

